
Math o gwestiwn: Trefnu digwyddiadau

CYNGOR
• Darllenwch y darn yn ofalus iawn o leiaf dair gwaith.
• Darllenwch yr opsiynau, ac ewch yn ôl at y darn.
• Nid yw’r ateb yn amlwg bob tro, weithiau mae gofyn i chi 

ddehongli (darllen rhwng y llinellau) yr hyn sy’n cael ei awgrymu.
• Os byddwch chi’n gwneud camgymeriad, gwnewch yn siŵr 

eich bod yn dileu’r ateb anghywir a dangos yr ateb cywir yn glir. 
Byddai’n syniad da defnyddio pensil wrth ymarfer.

Un prynhawn Sul ym mis Mehefin, penderfynodd Siân gwrdd â’i 
ffrindiau.  Ffoniodd ei ffrindiau, Delyth a Ceri, a chytunodd y tair 
i gwrdd yn y caffi amser te. Gwisgodd ei ffrog orau a choluro 
ei hwyneb rhag ofn y byddai Dylan yn y caffi. Cyn mynd allan 
dywedodd wrth Nia a Nel, ei chwiorydd bach, i beidio â mynd 
i’w llofft. Hwyliodd allan o’r tŷ gan fwytho Sionyn y gath yn yr 
ardd.  

Ymarfer: Siân yn mynd i’r Caffi

Rhowch y digwyddiadau isod yn eu trefn o 1 i 5, 
i ddangos beth wnaeth Siân.

Mae un wedi ei wneud i chi.

Siân yn gadael y tŷ     

Siân yn ffonio ei ffrindiau

Siân yn mwytho Sionyn y gath

Siân yn penderfynu mynd allan

Siân yn gwisgo ei ffrog orau a choluro     3

Awgrym: 
Gwiriwch beth 
ddigwyddodd 
gyntaf, yna’n 
ail, yna’n 
drydydd, yna’n 
bedwerydd ac 
yna’n bumed.

Ateb dros y dudalen

Ateb

Rhowch y digwyddiadau isod yn eu trefn o 1 i 5, 
i ddangos beth wnaeth Siân.

Siân yn gadael y tŷ    4

Siân yn ffonio ei ffrindiau   2

Siân yn mwytho Sionyn y gath  5

Siân yn penderfynu mynd allan  1

Siân yn gwisgo ei ffrog orau a choluro 3

Awgrym: 
Gwiriwch beth 
ddigwyddodd 
gyntaf, yna’n 
ail, yna’n 
drydydd, yna’n 
bedwerydd ac 
yna’n bumed.



Ymarfer 1 : Titanic

Ddylai hyn byth fod wedi digwydd. Ar noson 14 Ebrill 1912, 
roedd Capten y llong foethus fwyaf yn y byd yn gwybod ei fod 
mewn ardal beryglus. Er derbyn rhybudd bod mynyddoedd iâ 
gerllaw, roedd Titanic yn teithio’n gyflym iawn a dros 1500 o 
bobl ynddi. Am 11:40pm, aeth y llong 46 000 tunnell yn syth i 
mewn i fynydd iâ.  Plygodd platiau corff y llong, a llifodd y dŵr 
i mewn. Cyn suddo roedd y goleuadau’n dal i ddisgleirio pan 
gododd rhan gefn y llong i’r awyr. Torrodd yn ei hanner. Roedd 
hi’n 2:00am, dim ond 75 munud ar ôl i’r cwch achub cyntaf gael 
ei ostwng i’r môr yn hanner gwag. Roedd llawer o deithwyr 
wedi gwrthod credu y gallai’r llong suddo. Â’r cychod i gyd 
wedi mynd, roedd dros 1000 o bobl yn dal ar y llong. Mewn llai 
na thair awr roedd hi wedi suddo.

Rhowch ddigwyddiadau’r Titanic yn eu trefn o 1 i 5.
Mae un wedi ei wneud i chi.

Aeth 1500 o bobl ar y llong.          1 
 
Lai na 3 awr ar ôl taro’r mynydd iâ, suddodd y llong.

Am 11:40 pm trawodd y llong fynydd iâ.

Gadawyd 1000 o bobl ar y llong ar ôl i’r cychod achub adael. 

75 munud ar ôl i’r cychod achub cyntaf adael, torrodd y llong  
yn ei hanner.
 

Suddodd pen blaen y llong o achos y pwysau. Yna gorlifodd y 
dŵr i’r adrannau eraill dros y waliau oedd i fod i’w rwystro.

1

waliau dur

Llenwodd y pum adran 
flaen â dŵr yn gyflym

Byd Trychinebau, Ned Halley (addas. Elin Meek), Gomer

Ymarfer 2 : Gwrthdaro ar y Rhedfa

Ar Fawrth 27ain, 1977 digwyddodd un o drychinebau awyr 
gwaethaf y byd.  Yng nghanol niwl trwchus roedd maes awyr 
Tenerife yn brysur iawn.  Roedd awyrennau’n cyrraedd yno gan 
fod bom wedi ffrwydro ar ynys Las Palmas.  Bu camddeall mawr 
rhwng y tŵr rheoli a chriwiau dwy awyren - awyren KLM o’r 
Iseldiroedd ac awyren PAN AM o UDA.  Tarodd y ddwy awyren 
yn erbyn ei gilydd ar y rhedfa, a lladd 583 o bobl.

Byd Trychinebau, Ned Halley (addas. Elin Meek), Gomer

Rhowch ddigwyddiadau’r ddamwain ar y rhedfa yn eu trefn o 1 i 6.

Mae un wedi ei wneud i chi.

Ychydig cyn 5:00pm roedd awyren 747 KLM yn barod i godi.

Bu farw 583 o bobl.

Awyrennau wedi parcio ym maes awyr Tenerife.

5:07pm awyren KLM yn bwrw ochr awyren PAN AM.

Awyren PAN AM yn troi i’r chwith i fynd oddi ar y rhedfa.

Niwl trwchus yn atal peilot KLM rhag gweld awyren PAN AM.

6

Maes awyr o dan ei sang
Roedd awyrennau wedi’u parcio 
ar hyd lonydd trolio maes awyr 
Tenerife. Roedd 11 awyren 
yn disgwyl gadael. Roedd 
awyrennau’n defnyddio’r rhedfa 
ei hun i drolio i’r man lle roedden 
nhw’n codi. Ychydig cyn 5 y 
prynhawn, aeth awyren 747 KLM 
i lawr y rhedfa’n barod i godi, ac 
awyren Pan Am yn ei dilyn.

O’r golwg
Ar ddiwedd y rhedfa, trodd yr 
awyren KLM i godi. Yn y niwl 
trwchus, allai’r peilot ddim gweld yr 
awyren Pan Am yn syth o’i flaen. 
Roedd e wedi camddeall ac roedd 
yn meddwl fod hawl ganddo i godi.

Ceisio osgoi
Pan welodd y peilot Pan AM yr 
awyren 747 yn agosáu, trodd i’r 
cwith i fynd oddi ar y rhedfa. Ond, 
am 5.07pm, wrth i awyren KLM 
godi i’r awyr, aeth i ochr yr awyren.

awyren KLM 
yn troi

awyren 
KLM

awyren 
Pan Am

tŵr rheoli
awyren Pan Am 
yn ceisio troi i 
ffwrdd

awyren KLM 
yn taro ar 
240km/awr



Ymarfer 3 : Sgarmes a Sgrym

Mae’n rhaid cael o leiaf tri chwaraewr i ffurfio 
sgarmes. Rhaid i’r chwaraewyr aros ar eu traed 
a chau am y chwaraewr sy’n cario’r bêl. Mae’r 
sgarmes yn dod i ben os yw’r bêl yn cwympo 
i’r llawr neu os yw’r bêl neu’r chwaraewr sy’n ei 

chario’n dod o’r sgarmes. Wedyn bydd sgrym yn digwydd.

Mae angen sgrym i ailddechrau’r chwarae.  Wyth blaenwr y ddau 
dîm yn unig sy’n cael bod yn y sgrym. Ar ôl i’r blaenwyr ffurfio’r 
sgrym, mae’r mewnwr yn rhoi’r bêl i mewn rhwng y ddau dîm. Bydd 
y ddwy set o flaenwyr yn gwthio yn erbyn ei gilydd a’r bachwr 
yn cyfeirio’r bêl yn ôl gyda’i sawdl.  Rhaid i’w mewnwr symud o 
gwmpas y sgrym i godi’r bêl o’r sgrym a’i phasio neu ei chicio.

Gall blaenwyr un tîm fod yn drymach na’u gwrthwynebwyr ond 
nid yw hynny’n golygu y byddan nhw’n well wrth sgrymio. Bydd 
blaenwyr yn defnyddio peiriant sgrymio i hyfforddi sut i sgrymio.

Mae chwaraewyr yn gallu cael anafiadau difrifol i’w gyddfau os yw 
sgrymiau’n cael eu dymchwel yn fwriadol. Felly mae’r dyfarnwr yn 
cosbi hyn yn llym.

Hwyl Gŵyl: Dathlu Rygbi Cymru, Alun Wyn Bevan ac Elin Meek, 
Gwasg Carreg Gwalch

Rhowch ddigwyddiadau’r sgarmes a’r sgrym yn eu trefn o 1 i 6.
Mae un wedi ei wneud i chi.

Mae angen tri chwaraewr i ffurfio sgarmes.

Bydd dyfarnwyr yn cosbi sgrymiau sy’n cael eu dymchwel 
yn fwriadol.

Mae’r sgarmes yn dod i ben pan mae’r bêl yn cwympo i’r llawr.

Y mewnwr sy’n rhoi’r bêl i mewn rhwng y ddau dîm.

Wyth blaenwr pob tîm sy’n ail ddechrau’r chwarae gyda sgrym.

Mae’r bachwr yn cyfeirio’r bêl yn ôl â’i sawdl.

Ymarfer 4 : Cyfarwyddiadau Naid Driphlyg – Hop, Cam a Naid

Cyn dechrau’r naid, mesurwch y dynesiad i’r 
man neidio yn ofalus a nodwch farc gwirio. 
Dechreuwch redeg yn gyflym o’r marc hwn â 
thechneg gwibio effeithiol, sef, codi’r pengliniau 
yn uchel a gyrru’n gryf gyda’r coesau. 

Cyfnod Hopian - Gwnewch yn siŵr fod ongl yr esgyniad yn isel. 
Gyrrwch ymlaen ac i fyny gyda’r goes rydd. Tynnwch sawdl y goes 
hopian yn ôl o dan eich pen ôl ac yna ei gwthio ymlaen yn barod i 
lanio. Cadwch eich corff yn unionsyth gan edrych ymlaen i gyfeiriad 
pen draw’r pwll tywod. Glaniwch ar eich coes hopian.

Cyfnod Camu – Gwthiwch yn gryf gyda’ch coes hopian gan sicrhau 
ongl esgyniad isel i fynd ymhellach. Gyrrwch y goes yn uchel gan 
gadw’r cefn yn syth. Paratowch i lanio ar y goes arall.  

Cyfnod Neidio – Gwthiwch eto oddi ar y goes lanio gan neidio 
gydag ongl uchel y tro hwn. Gwthiwch eich cluniau ymlaen.  Bydd 
eich pen a’r frest wedi eu cadw’n uchel. Cylchdrowch eich breichiau 
ymlaen. Ymestynnwch y ddwy goes a’ch breichiau ymlaen yn barod 
i lanio. Glaniwch yn dda heb ddisgyn yn ôl.

Adran Addysg Gorfforol, Ysgol Gyfun Bro Morgannwg, Bro Morgannwg

Rhowch gyfarwyddiadau y naid driphlyg yn eu trefn o 1 i 6.
Mae un wedi ei wneud i chi.

Cylchdroi’r breichiau ymlaen.

Codi pengliniau’n uchel a gyrru’r coesau yn gryf.

Mesur y dynesiad gan farcio’r pellter.

Rhoi sawdl y goes hopian o dan eich pen ôl a gwthio ymlaen.

Cadw’r cefn yn hollol syth.

Wrth lanio disgyn ymlaen. 6

1

1m

1


